
eftat, & fe contentent feulement de les couurir de
robes neufues. Ils ne toucherent qu’a vn Vieillard
dont i’ay parlé cy-deuant, qui eftoit mort cette Au-
tomne au retour de la pefche: ce gros corps n’auoit
commencé a fe pourrir que depuis vn mois a 1’occa-
fion des premieres chaleurs du Printemps; les vers
fourmilloient de toutes parts, & le pus & 1’ordure qui
en fortoit rendoit vne puanteur prefque intolerable;
cependant ils eurent bien le courage de le tirer de la
Tobbe ot1 il eftoit enueloppé, le nettoyerent le mieux
qu’ils peurent, le prirent A belles mains, & le mirent
dans vne natte, & vne robbe toute neufue, & tout
cela fans faire paroiftre aucune horreur de cette
pourriture. Ne voila pas vn bel exemple pour ani-
mer les Chreftiens, qui doiuent auoir des penfées
bien plus releuées, aux actions de charité, & aux
ceuures de mifericorde enuers le prochain. Apres
cela qui aura horreur de la puanteur d’vn Hofpital,
& qui ne prendra vn fingulier plaifir de {e voir aux
pieds d'vn malade tout couuert de playes, dans la
perfonne duquel il confidere le Fils de [19g] Dieu.
Comme ils eftoient A décharner toutes ces carcafles,
ils trouuerent dans le corps de deux vne efpece de
fort, I'vn que ie vis de mes yeux eftoit vn ceuf de
Tortu& auec vne courroye de cuir; & 1'autre que nos
Peres manierent eftoit vne petite Tortué de la groffeur
d’vne noix; ce qui fit croire qu’ils auoient efté enfor-
celez, & qu’il y auoit des Sorciers en noftre Village;
d’oli vint 1a refolution & quelques-vns de le quitter au
pluftoft: en effet deux ou trois iours apres vn des
plus riches, craignant qu’il ne luy arriuaft quelque
malheur, tranfporta fa Cabane & deux lieu&s de nous
au Village d’Arontaen.



